
	1. ՀՀ Արարատի մարզի «Արարատ համայնքի  Արարատ քաղաքի, Զանգակատուն, Վարդաշատ, Պարույր Սևակ, Երասխ, Արարատ, Ավշար և Նոյակերտ բնակավայրերի ճանապարհների վերանորոգում ասֆալտապատմամբ» սուբվենցիոն ծրագրի սուբվենցիայի չափաբաժնի տրամադրման համար ներկայացված է «Արարատ քաղաքի ճանապարհների ասֆալտապատման աշխատանքներ» ենթածրագրի ֆինանսավորումը: Սակայն ֆինանսական հաշվարկներում ներկայացված է նաև ամբողջ ծրագրի ծախսերը (բացառությամբ շինարարական աշխատանքների):
Հաշվի առնելով, որ ՀՀ պետական բյուջեից սուբվենցիայի չափաբաժնի տրամադրման համար ամբողջ ծրագրի տեխնիկական և հեղինակային հսկողության ծառայությունների հաշվարկներում Նոյակերտ բնակավայրի փոխարեն նախատեսված է Արարատ համայնքի ՈԿՖ Բանավանի փողոցների ասֆալտապատման աշխատանքների տեխնիկական և հեղինակային հսկողության ծառայությունների գումարները, որը հաստատված չէ սուբվենցիոն ծրագրով, ուստի առաջարկում ենք հանել Արարատ համայնքի ՈԿՖ Բանավանի փողոցների ասֆալտապատման աշխատանքների տեխնիկական և հեղինակային հսկողության ծառայությունների գումարները, որից հետո հաշվարկել տրամադրվող սուբվենցիայի չափը: 
Միաժամանակ հաշվի առնելով, որ սուբվենցիայի չափաբաժնի տրամադրման համար ներկայացված է նաև ամբողջ ծրագրի վերաբերյալ ծախսերը, առաջարկում ենք հանել ենթածրագրի անվանումը:
2. Արմավիրի մարզի Արաքս համայնքի Խորոնք գյուղի մանկապարտեզի շենքի կապիտալ վերանորոգման լրացուցիչ աշխատանքների նախագծային փաստաթղթերը և փորձագիտական եզրակացությունը բացակայում են: 
Հաշվի առնելով ՀՀ կառավարության 19.03.2015թ. N 596-Ն որոշման N 1 հավելվածով հաստատված կարգի 108-րդ կետի պահանջները, որի համաձայն նախագծային փաստաթղթերում փոփոխությունները կատարվում են նշված կարգով նախատեսված ընթացակարգերին համապատասխան, առաջարկում ենք Նախագծի փաթեթում ներառել նաև լրացուցիչ աշխատանքների վերաբերյալ նախագծային փաստաթղթերի փոփոխությունը և փորձագիտական եզրակացությունը:
3. Արմավիրի մարզի «Արաքս համայնքի Ապագա գյուղի 700մ երկարությամբ 7-րդ, 15-րդ փողոցների ասֆալտապատման աշխատանքներ և Արաքս գյուղի 200մ երկարության ճանապարհի ասֆալտապատման աշխատանքներ» ծրագրի համար նախատեսված է հատկացնել 23,234.7 մլն դրամ, սակայն ներկայացված փաստաթղթերի համաձայն այն վերաբերում է միայն Արաքս համայնքի Ապագա գյուղի 700մ երկարությամբ 7-րդ, 15-րդ փողոցների ասֆալտապատման աշխատանքների ֆինանսավորմանը, ուստի առաջարկում ենք ավելացնել նաև ենթածրագրի անվանումը:
4. Արմավիրի մարզի Արմավիր համայնքի Արմավիր քաղաքի թիվ 11 մսուր-մանկապարտեզ ՀՈԱԿ-ի շենքի հիմնանորոգման աշխատանքների նախագծա-նախահաշվային փաստաթղթերի և փորձաքննության եզրակացության համաձայն օբյեկտի շինարարության նախահաշվային արժեքը կազմում է 221.5 մլն դրամ: Նշված հիմնանորոգման աշխատանքների կատարման պայմանագիրը կնքվել է 271.7 մլն դրամով, որը գերազանցում է հիմանորոգման աշխատանքների նախահաշվային գինը:
Ներկայացված տեղեկատվության համաձայն նշված մանկապարտեզի հիմնանորոգման աշխատանքների մեջ ներառվում է նաև բակային տարածքի բարեկարգման աշխատանքները, որոնց նախահաշվային փաստաթղթերը ձեռք են բերվել առանձին, ՀՀ պետական բյուջեից տրամադրվող սուբվենցիայի չափաբաժինը նախատեսվել է ՀՀ կառավարության 16.11.2006թ. «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման N 1 հավելվածով հաստատված կարգի (այսուհետ՝ Կարգ) համաձայն «Նախադպրոցական հաստատությունների կառուցում, վերակառուցում/նորոգում» ծրագրի համար սահմանված ՀՀ պետական բյուջեից տրամադրվող սուբվենցիայի չափաբաժնի չափով:
Հաշվի առնելով, որ նշված բարեկարգման աշխատանքները չեն նախագծվել/ընդգրկվել վերը նշված մանկապարտեզի հիմնանորոգման աշխատանքների նախագծում, այլ դիտարկվել են որպես առանձին ծրագիր՝ նախահաշվային փաստաթղթերը ձեռք են բերվել առանձին ընթացակարգով, ինչը ՀՀ կառավարության 19.03.2015թ. N  596-Ն որոշման (այսուհետ՝ Որոշում) N 4 հավելվածի N 1 ցանկի «III. Բարեկարգման աշխատանքները» գլխի համաձայն դիտարկվում է որպես ցածր ռիսկայնության աստիճանի (I կատեգորիայի) դասակարգում ունեցող օբյեկտ (շինարարական աշխատանք), այսինքն այն հանդիսանում է ընթացիկ աշխատանք:
Հաշվի առնելով, որ Կարգի համաձայն համայնքների տնտեսական և սոցիալական ենթակառուցվածքների սուբվենցիոն ծրագրերում ընդգրկվում են կապիտալ բնույթի աշխատանքները, հետևաբար առաջարկում ենք նախագծից հանել մանկապարտեզի շենքի հիմնանորոգման լրացուցիչ աշխատանքների՝ տարածքի բարեկարգման աշխատանքները:
5. Արմավիրի մարզի Մեծամոր համայնքի Մեծամոր քաղաքի թիվ 3 մանկապարտեզի շենքի հարակից տարածքի բարեկարգման աշխատանքների համար ՀՀ պետական բյուջեից տրամադրվող սուբվենցիայի չափաբաժինը նախատեսվել է Կարգի «Նախադպրոցական հաստատությունների կառուցում, վերակառուցում/նորոգում» ծրագրի համար սահմանված ՀՀ պետական բյուջեից տրամադրվող սուբվենցիայի չափաբաժնի չափով:
Հաշվի առնելով, որ Կարգի համաձայն համայնքների տնտեսական և սոցիալական ենթակառուցվածքների սուբվենցիոն ծրագրերում ընդգրկվում են կապիտալ բնույթի աշխատանքները, հետևաբար առաջարկում ենք նախագծից հանել մանկապարտեզի շենքի հարակից տարածքի բարեկարգման աշխատանքները:
6. Կոտայքի մարզի Ծաղկաձոր համայնքի Փյունիկ բնակավայրի 1-ին փողոցի 2-րդ նրբանցքի կապիտալ վերանորոգման՝ ասֆալտապատման աշխատանքներ» ծրագրի մեջ նախագծա-նախահաշվային փաստաթղթերի փորձաքննության ծառայությունների գումարը նախատեսված է 140.0 հազ. դրամ, սակայն կնքված պայմանագրի համաձայն այն կազմում է 70.0 հազ դրամ:
Ուստի առաջարկում ենք ծրագրի ֆինանսական գնահատականի հաշվարկում վերանայել նշված ծառայությունների ձեռքբերման արժեքը, որից հետո հաշվարկել տրամադրվող սուբվենցիայի չափը:
7. Կոտայքի մարզի «Գառնի համայնքի գազատարների կառուցում» ծրագրի հայտը, նախահաշվային փաստաթղթերը, «Բյուրեղավան համայնքի Բյուրեղավան քաղաքի Սարալանջ թաղամասի 3-րդ փողոցի, Նուռնուս գյուղի 1-ին փողոցի և Ջրաբեր գյուղի 3-րդ փողոցի ու 3-րդ նրբանցքի սալարկման աշխատանքներ», «Նաիրի համայնքի Եղվարդ քաղաքում, Քասախ, Պռոշյան բնակավայրերում կոյուղու /ջրահեռացման/ ցանցերի կառուցման աշխատանքներ» ծրագրերի նախահաշվային փաստաթղթերը, կնքված պայմանագրերը, Լոռու մարզի «Ալավերդի համայնքի Ալավերդի և Ակներ բնակավայրերի ներհամայնքային հանրային տրանսպորտի երթուղային ցանցի սպասարկման համար ավտոբուսների ձեռքբերում» ծրագրի համար կնքված պայմանագիրը չեն ներկայացվել:	
8. Սյունիքի մարզի Մեղրի համայնքի Նռնաձոր բնակավայրում նոր մանկապարտեզի հիմնման աշխատանքների հեղինակային հսկողության ծառայությունների համար նախատեսված ֆինանսական միջոցների չափը գերազանցում է նախագծա-նախահաշվային փաստաթղթերով նախատեսված ֆինանսական միջոցները:
Ելնելով վերոգրյալից, առաջարկում ենք Նախագծով ներկայացված օբյեկտի հիմնանորոգման աշխատանքների հեղինակային հսկողության ծառայությունների ֆինանսական գնահատականների հաշվարկները կատարել ՀՀ կառավարության 17.10.2024թ. N 1656-Ն որոշմամբ սահմանված պահանջներին համապատասխան:

	Ընդունվել է մասամբ, հավելվածում ծրագրի անվանման մոտ նշված ենթածրագրի անվանումը հանվել է։
 Ինչ վերաբերում է Արարատ ՈԿՖ բանավանին՝ ապա հայտնում ենք, որ այն Արարատ քաղաքի թաղամաս է, որի փողոցների ասֆալտապատումը նույնպես ընդգրկված է ծրագրում։















Ընդունվել է։ Լրացուցիչ աշխատանքների փորձագիտական  եզրակացության բացակայության պատճառով այն հանվել է նախագծից։






 Ընդունվել է։ Հավելվածում ծրագրի անվան մոտ ավելացվել է նաև ենթածրագրի անվանումը։






Ընդունվել է մասամբ։ Քանի որ ֆինանսավորման է ներկայացվել ծրագրի մի մասը, ապա նախագծի և փորձաքննության պայմանագրերի արժեքները հանվել են նախագծից։ Վերջիններս կֆինանսավորվեն ամբողջ ծրագիրն ավարտելուց հետո։
Ինչ վերաբերում է բակային տարածքին, ապա ՀՀ կառավարության 16.11.2006թ. «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման N 2 հավելվածով հաստատված կարգի (այսուհետ՝ Կարգ) աղյուսակով նախատեսված՝ «Նախադպրոցական հաստատությունների կառուցում, վերակառուցում /նորոգում, ինչպես նաև համապատասխան գույքի և կահավորանքի ձեռքբերում» ոլորտով նախատեսվում է նաև մանկապարտեզի բակի և հարակից տարածքի բարեկարգման աշխատանքներ։














Չի ընդունվել։ Վերոնշյալ Կարգի աղյուսակով մանկապարտեզի շենքի հարակից տարածքի բարեկարգման աշխատանքները և նախադպրոցական հաստատությունների կառուցման, վերակառուցման/նորոգման աշխատանքները նախատեսված են նույն ոլորտում և դրանց համար ՀՀ պետական բյուջեից տրամադրվող սուբվենցիայի չափաբաժինը նույնն է։



Ընդունվել է։ Նախագծի հավելվածներում կատարվել է համապատասխան փոփոխություն։








Ընդունվել է։ Նշված բոլոր փաստաթղթերը աշխատանքային կարգով ներկայացվել են ՀՀ ֆինանսների նախարարություն։
 





Ընդունվել է։ Նախագծի հավելվածներում կատարվել է համապատասխան փոփոխություն։




